
Ed. 450. Nefndarálit
< máliuu: Frumvarp til fjárlaga fyrir árin 1910 og 1911.

í nefndaráliti sinu um fjáraukalagaframvnrpið kvaðst nefndin mundu gjöra frek- 
ari grein fyrir fjármálastefnu sinni að pessu sinni en þar var gjört, og skal hér farið 
nokkrum orðum um petta mál.

Samkvæmt fjárlagafrumvarpi stjórnarinnar var áætlaður tekjuhalli um 348 pús. 
kr. og aukafjárveitingar samkvæmt fjáraukalagafrumvarpi hennar um 134 pús. kr. eða 
alls kr. 482 púsundir.

Þetta er stórkostlegur halli og mjög athugaverður eins og nú stendur á, enda 
sá stjómin ekki annað fært en að reyna að jafna hann, og lagði pví fyrir pingið frum- 
varp um nýja bráðabirgðarhækkun á aðflutningsgjaldi á vinföngum og tóbaki. Eftir 
áætlun stjóraarinnar nemur pessi tollhækkun um 240 pús. kr. á ári og vegur pannig 
nokkurn veginn móti tekjuhallanum, ef áætlunin reynist nærri lagi.

Nefndin er stjóminni samdóma um, að ófært sé að láta tekjuhallann á fjárlög- 
unum ár eftir ár ganga á viðlagasjóðinn, er pannig yrði á skömmum tíma eyðslufé og 
uppausinn. Sjóð pennan má alls ekki skerða nema brýn nauðsyn kalli að, og pá nauð- 
syn getur hæglega að höndum borið óðar en varir hér á landi. Sjóðurinn ætti i flest- 
um meðalárum fremur að vaxa en minka.

Að pvi er kemur til hins nýja tollauka, er pvi varlega treystandi, að hann i 
reyndinni nægi til að jafna tekjuhallann. Innflutningur á pessum vörum fer mjög eftir 
pvi, hvemig árar í verzlun og atvinnuvegum landsmanna. Sé óáran í verzlun og við- 
skiftum, og einkanlega ef afurðir landsins falla i verði, pá dregur pað mjög úr kaupum 
á peim vörum, er landslýðurinn má helzt án vera, en við pað minka tolltekjur lands- 
sjóðsins. Einnig getur tollhækkunin út af fyrir sig haft áhrif í líka átt og pað pvi held- 
ur, ef svo hittist á, að hart er i ári, er hún fyrst kemur á.

Undanfarin ár hafa mátt heita veltiár til lands og sjóar, verzlunin yfirleitt með 
hagstæðasta móti, og peningar til skamms tima auðfengnir til atvinnu og framleiðslu- 
fyrirtækja. Þessu góðæri er pað og mest að pakka, að tekjuhalli landssjóðs siðustu fjár- 
hagstimabil hefir ekki skift mörgum hundruðum púsundum króna. Útgjöld landssjóðs 
hafa aukist afarmikið ár frá ári sakir stórfyrirtækja er höfð hafa verið með höndum, en 
tekjurnar hafa jafnframt aukist fram yfir allar vonir og áætlanir pings og stjómar.

En sé nú jafnframt litið á hag pjóðarinnar eins og hann nú er eftir pessi góðu 
ár, pá verður nokkuð annað upp á teningnum en við hefði mátt búast. Hin mesta 
óáran er i landi i öllu viðskiftalifi pjóðarinnar og skuldir hennar hafa aukist stórkostlega 
í góðu árunum að undanförnu, en eignimar ekki að sama skapi, heldur virðist margt 
benda á, að eyðslan beri framleiðsluna ofurliða. Lánstraustinu hefir hnignað, sem ótvi- 
ræðilega bendir á, að pað hafi ekki verið notað með peirri gætni, sem nauðsynleg er, ef 
vel á að fara.

Siðastliðið ár varð landbúnaðurinn fyrir stórkostlegum hnekki sökum afar mikils 
verðfalls á ull. Til sjávarútvegsins hefir verið varið stórfé umhverfis land alt, en prátt 
fyrir pað stendur hann mjög höllum fæti, og pað pví fremur, sem óttast má fyrir, að 
töluvert verðfall verði á aðalaíurðum hans, fiskinum, er undanfarin ár hefir verið i mjög 
háu verði. Flest virðist pví benda á, að landsmönnum sé sá einn nauðugur, að tak- 



marka útgjöld sín meir en að undanförnu. Enginn mun neita því, að það megi vel 
takast þjóðinni að meinfangalausu, og sé meira að segja hið æskilegasta ráð er hún getur 
tekið. Á þessari stefnu mun þegar tekið að bóla i ýmsum héruðum, og kemur hún auð- 
vitað fyrst fram i því að minka kaup á munaðarvörum, en af þvi leiðir, að ekki er eins 
mikilla tolltekna að vænta fyrir landssjóðinn og að undanförnu.

Þegar þessi nýi tollauki er skoðaður i sambandi við það, sem hér hefir sagt 
verið, þá eru næsta litlar likur til, að hann nægi til að jafna tekjuhalla stjórnarfrumvarp- 
anna, hvað þá heldur ef þingið afgreiðir fjárlögin með enn meiri halla, eins og alt útlit 
er fyrir eftir frumvarpi neðri deildar sem hér liggur fyrir. Það dregur og töluvert úr 
hinum áætlaða tekjuauka, að nokkrir stærstu vinsalar landsins hafa birgt sig upp til langs 
tim?, áður en lögin öðluðust gildi. Líka má búast við nokkurri rýmun í öðrum toll- 
tekjum. Þá verða og á þessu þingi eflaust samþykt nokkur lög er hafa útgjöld í för 
með sér og sams konar lög frá fyrri þingum, sem enn eru ekki komin í framkvæmd, koma 
það þá og þegar. Alt þetta getur orðið til að auka tekjuhallann langt fram yfir áætlun 
fjárlaganna. Hallinn hefir aukist um alt að úo þúsund kr., þrátt fyrir úrfelling eins 
stærsta gjaldíiðsins 68 þús. kr. til koparsíma frá Borðeyri til ísafjarðar, úrfelling, sem 
eftir annari atkvæðagreiðslu deildarinnar um simaútgjöldin var mjög ástæðulítil.

Verði lögleitt bann á innflutningi áfengis á þessu þingi, þá missir landssjóður 
innan skamms tíma þann toll, sem um langan aldur hefir verið ein stærsta tekjugrein 
hans. Þótt bannlögin ekki komi til framkvæmdar á þessu fjárhagstímabili, munu þau 
draga úr innflutningi áfengis eftir þvi, sem líður að framkvæmd þeirra. En hvað sem 
þvi líður, þá er full ástæða fyrir þingið að hafa þetta i huga og búa sig nú þegar undir 
þann tekjumissi, er bannið hefir i för með sér á sinum tima, með þvi að koma í veg 
fyrir stórkostlegan tekjuhalla á þessu fjárhagstimabili. Til þessa er þvi meiri ástæða, sem 
milliþinganefndin i skattamálinu hefir ekki bent á neitt visst ráð til að bæta landssjóði
þennan halla, og þingið mun að þessu sinni heldur ekki hafa ráðrúm til þess.

Hér ber því alt að sama brunni. Fjárhag landsins er teflt í hættu, með
þvi að afgreiða fjárlögin nú með miklum tekjuhalla, eða meiri en svo, að vænta megi
að tollaukinn jafni hann. Þetta getur þvi leitt til þess, að demba verði innan skamms 
stórkostlegum sköttum á þjóðina, miklu hærri en þeim, er milliþinganefndin ráðgerir, og 
hærri en sá tekjumissir út af fyrir sig nemur, er innflutningsbannið hefir í för með sér, 
en sá tekjumissir mun nema minst 150 þús. krónum á ári eða 300 þús. kr. á fjárhags- 
timabili, þótt miðað sé við töluvert minni innflutning á vínföngum en undanfarin ár.

Nefna má auðvitað annað ráð til þess i bráðina að komast fram úr mestu vand- 
ræðunum, og það er taka nýtt lán fyrir landið til viðbótar þeirri hálfu miljón króna, er 
þegar hefir tekin verið. Þegar litið er á gjaldþol þjóðarinnar eins og það nú er og útlit 
er fyrir að það verði fyrst um sinn, þá virðist lítt tiltækilegt að auka skattabyrði hennar 
stórkostlega fram yfir það, sem skattamálanefndin ráðgerir og af innflutningsbanninu leiðir. 
Um lántöku er það að segja, að eins réttmæt sem hún er, sé um framkvæmd beint 
arðvænna fyrirtækja að ræða, eins athugaverð og óréttmæt getur hún verið, ef verja á 
láninu til lúkningar skuldum sem stofnaðar hafa verið sökum fjáreyðslu til óarðvænna 
fyrirtækja.

Þá er ein leið eftir til að firrast vandræði, og hún er sú, að takmarka að þessu 
sinni sem mest útgjöld landssjóðs með þvi að fresta sumum þeim fyrirtækjum, er mestan 
kostnað hafa i för með sér. Neyðarúrræði má slíkt kalla sé um bráðnauðsynleg fyrir- 
tæki að ræða. En þjóðráð getur það lika verið. Enginn hygginn búmaður vilar fyrir 



að fresta nauðsynlegum og i sjálfu sér gagnlegum búnaðarframkvæmdum heldur en að 
steypa sér í fjárkröggur, er hann trauðla fær út úr séð. Sömu ráð verður þjóðin stund- 
um að hafa i búskap sinum, vilji hún sjá fótum sínum forráð.

Þegar litið er á fjárlagafrumvarpið frá þessu sjónarmiði, þá er mörgum stærstu 
útgjaldaliðunum þannig varið, að engum verulegum sparnaði verður þar við komið. 
Gjöldin eru ákveðin með sérstökum lögum og verða þvi að standa óbreytt. Líku máli 
er að skifta með fjárframlög til skóla og annara stofnana, sem landið á að kosta; þessi 
fjárframlög má ekki skera svo við neglur sér, að stofnanirnar ekki geti orðið að tilætl- 
uðum notum fyrir þjóðina. Fjársparnaður þingsins verður þvi aðallega að koma niður 
á þeim gjöldum, sem eingöngu er ákveðin með fjárlögunum, og þá mæta manni þau 
fyrirtæki og framkvæmdir, sem þjóðin hefir haft með höndum undanfarin ár og sem að 
sjálfsögðu verður að halda áfram með að meira eða minna leyti. Hér er þvi vandinn að 
leggja á rétta yog hverju fresta megi og hverju ekki þjóðinni að sem meinfangaminstu.

A þessu hefir nefndin viljað sýna viðleitni. Hún er öll á einu máli um það, 
að full ástæða sé til að viðhafa sem mestan sparnað i útgjöldum landsins að þessu sinni, 
þótt hana greini nokkuð á um það, hvar spara eigi og hve langt eigi að ganga í 
þessa átt.

Hæstu útgjaldaliðirnir i frumvarpinu, sem breyta má, eru útgjöldin í 13. gr. til 
samgöngumála. Þessi útgjöld hafa hækkað ár frá ári og í núgildandi fjárlögum eru þau 
liðug 1208 þús. krónur og í fjárlagafrumvarpi þvi, sem hér liggur fyrir um 1065 þús. 
krónur. Hin gifurlega hækkun þessara gjalda hin síðustu ár stafar mest af simaiagning- 
unni um landið, er sú upphæð i gildandi fjárlögum um 375 þúsundir, en mikið hefir 
og verið kostað til annara samgöngubóta. Þótt mikið sé ógert af þvi, sem hér þarf að 
gera, verður nefndin að líta svo á, að svo mikið sé þegar gert, að vel megi við una, 
þótt nokkuð sé hægt á sér um eitt fjárhagstímabil. Fjölbygðustu héruð landsins hafa 
flest fengið afarmiklar samgöngubætur i nýjum vegum, brúm á stærstu ám og simum, 
er þegar eru lagðir um flestar hinar fjöjbygðustu sveitir, er tengja saman alla kaupstaði 
landsins og landið við útlönd.

Hér má því kalla, að bætt sé úr bráðustu og mestu þörfum alls þorra lands- 
manna. Þótt mikið sé enn ógert, er mörgu af því þannig vari‘, að þvi má fresta og 
verður að fresta um lengri eða skemmri tima, og þegar fjárhag landsins er eins háttað 
og nú, verður að líta meira á hann en bráðar framkvæmdir, þótt til umbóta horfi. Auð- 
vitað má ekki leggja árar í bát eða fresta bráðnauðsynlegum umbótum og viðhaldi á 
þeim verkum, sem áður eru unnin.

Meiri hluti nefndarinnar ræður því til allmikillar niðurfærslu á gjöldum til flutn- 
ingabrauta að þessu sinni; sama máli er að gegna um simalagningar þær, sem ráðgerðar 
eru i frumvarpinu. Meiri hlutinn telur æskilegt, að þessar linur séu lagðar jafnskjótt og 
efni og ástæður leyfa, en telur rétt að fresta þeim nú og það þvi fremur, sem naumast 
verður búist við miklum tekjum af þeim, að undantekinni Siglufjarðarálmunni, er nefndin 
ræður til að látin sé standa. Hlutaðeigandi bygðarlög hnfa sýnt lofsverðan áhuga á lagn- 
ing þessarar linu, með þvi að leggja friviljug á sig framlög til hennar að sinum hluta 
með frjálsum samskotum frá hreppum og jafnvel einstökum mönnum til að firrast 
lántöku.

Nokkrar tillögur nefndarinnar hækka útgjöldin; þóttist nefndin vart geta komist 
hjá þessum hækkunum, til þess að gæta fullrar sanngirni og samkvæmni milli hinna 
einstöku gjaldliða.

Nefndin hefir að þessu sinni gengið fram hjá gufuskipaferðunum og fjárveiting- 



um til þeirra og fjarðabátum, með þvi að neðri deild hefir enn ekki látið álit sitt uppi 
um það mál.

Að svo mæltu mun nefndin gera stuttlega grein fyrir helztu breytingartillögum 
sínum, að svo miklu leyti, sem það ekki er gert hér að framan.

8. gr.
Vaxta og afborgana upphæðirnar af landssjóðsláninu úr ríkissjóði hyggur nefndin 

ekki rétt tilfærðar. Eftir þvi, sem henni telst til, er fyrri upphæðin kr. $3,333,33 og 
síðari upphæðin kr. $2,000,00 eða alls kr. 105,333,33; verður það kr. 666,66 hærra en 
i frumvarpinu.

12. gr. 9. a.
Neðri deild hefir slegið satnan í eitt öllum fjárveitingunum til sjúkrahúsa, sjálf- 

sagt í þeim tilgangi, að styrkurinn til hvers sjúkrahúss yrði miðaður við aðsóknina. 
Þótt nefndin kannist við, að sú aðferð hafi nokkuð til síns máls, telur hún varhugavert 
að beita henni hvað sjúkrahúsið á Patreksfirði snertir. Patreksfjörður er sá staður á land- 
inu, þar sem langflest útlend fiskiskip koma og þvi einna mest hætta þar, að útlendar 
sóttir flytjist iun í landið. Þar ríður því mjög á að hafa svo vel útbúið hús, að það 
geti tekið svo á móti útlendum sjúklingum, að sem mest trygging sé fyrir, að erlendar 
sóttir útbreiðist ekki. A hinn bóginn mun aðsókn að öllum jafnaði vera töluvert minni 
að þessu sjúkrahúsi en hinum, og þess vegna yrði það mjög út undan, ef styrkurinn 
væri eingöngu við það miðaður. Nefndin ræður því til, að þessu sjúkrahúsi sé veittur 
sami styrkur og að undanförnu og leggur til að bæta athugasemd við liðinn í þá átt.

13. gr. A. 1. b. 2.
Póstmeistarinn hefir skýrt nefndinni frá, að laun sumra póstafgreiðslumanna 

væri orðin svo lítil i samanburði við hin sívaxandi störf þeirra, að nokkrir þeirra hefðu 
þegar sagt upp þessum störfum nema þeir fengi launabót; telur hann það mjög óheppi- 
'legt að missa vana og duglega menn frá þessum ábyrgðarmiklu störfum og neyðast til 
að taka óreynda og lítt þekta menn. Nefndin er þessu samdóma og vill þvi hækka 
þennan lið um 700 kr. hvort árið og mun sú upphæð aðallega ganga til póstafgreiðslu- 
mannanna á Akureyri og ísafirði, er störfin hafa langmest aukist á nú upp á síðkastið.

13. gr. B. II., III., XIII. og D. II.
Astæðumar fyrir breytingum nefndarinnar við þessa töluliði eru tilgreindar í 

nefndarálitinu hér að framan.

13. gr. E. I.
Nefndinni þykir réttara að sundurliða þessa fjárveiting þannig, að ákveðin upp- 

hæð sé ætluð eftirlitsmanninum sem laun og ferðakostnaður með sérstakri upphæð. 
Krabbe verkfræðingur, sem mun eiga að hafa þetta eftirlit á hendi, hefir að launum 
3000 kr. Nefndinni eða meiri hluta hennar þykir nóg að ætla honum 500 kr. um árið 
fyrir þennan starfa auk verkfræðingslaunanna og leggur því til að upphæðin sé færð 
það niður.

14. gr. B. HL
Forstöðumaður lagaskólans hefir skýrt nefndinni frá, að skólinn geti ekki kom- 

ist af án ankinna kenslukrafta með þeirri aðsókn, er liti út fyrir að verði að honum.



Stjómin hdði í framvarpi sínu ætlað 1800 krónur til þessarar kenslu, en þá upphæð 
hefir neðri deild lækkað um 1000 kr. Nefndin telur naumast hægt að fá hæfan mann 
fyrir öllu minna kaup en 1600 krónur og leggur þvi til að sú upphæð sé veitt, með 
þvi hún telur umsögn forstöðumannsins og stjórnarfrumvarpsins um þetta á fullum rök- 
nm bygða. Sama er að segja um húsaleigustyrk og námsstyrk við skóla þennan; það 
virðist ekki ástæða til að hafa þá öllu lægri en við hina embættisskólana og leggur þvi 
til, að upphæðir þessar séu hækkaðar um 320 kr. og 200 kr. á ári.

14. gr. VIII. a. 1.
Húsnæði það, sem kvennaskólinn í Reykjavik hefir haft er löngu orðið allsendis 

ónógt fyrir skólann. Hann hefir því neyðst til að leigja næstu $ ár miklu stærra hús; 
auk þess er i ráði að breyta fyrirkomulagi hans að ýmsu leyti, bæði með því að stofna 
heimavistir við hann og auka verklega kenslu. Til þessa er styrkur sá sem skólinn 
befir haft hingað til allsendis ónógur. Neðri deild hækkaði hann að vísu nokkuð frá 
þvi sem áður var, en þó ekki eins mikið eins og bæði stjórnin og forstöðukona skólans 
fór fram á. Bæði þegar litið er til þess, að þessum elsta kvennaskóla landsins hefir 
jafnan verið vel stjómað og átt vinsældum landsmanna að fagna, og svo til hins, hve 
litlu er varið til mentunar kvenþjóðinni hér á landi á móts við karlmennina, þá telur 
nefndin rétt að hækka þessa upphæð nm 1500 krónur hvort árið með því skilyrði þó, 
að Reykjavikurbær leggi til að minsta kosti 500 kr. móts við landssjóðsstyrkinn; telur 
nefndin bænum skylt að veita þessum skóla þennan styrk með tilliti til þess, að kaup- 
staðarbúarnir eiga hægast með að nota hann.

14. gr. VIII. b. 1.
Þennan lið vill nefndin hækka um 3000 kr. hvort árið. Sakir fræðsluskyld- 

unnar fjölgar barnaskólum árlega og þar af leiðandi vaxa gjöld landsmanna til skólanna. 
Af upphæðinni telur nefndin hæfilegt að kaupstaðirnir fái 7000 kr. hvort árið, með þvi 
að þeir verða hvað harðast úti eftir hinum nýju fræðslulögum og fá enga hjálp til að 
standast stórkostlegan byggingarkostnað auk hins stóraukna árlega kostnaðar.

14. gr. VIII. b. 5.
Stjórnin lagði tll, að umsjónarmanni fræðslumálanna væru veittar 600 kr. hvort 

árið til skrifstofukostnaðar af ástæðnm, sem tilgreindar eru i frumvarpi hennar. Neðri 
deild feldi alveg þessa fjárveiting, en nefndin telur nokkura ástæðu til að veita eitthvað i 
þessu skyni og leggur til að veittar séu 300 kr. árlega eftir reikningi. I sambandi við 
þetta vill nefndin benda á, að hún telur það mjög heppilegt, að eftirlit það með kenslu- 
málum, sem þessi maður á að hafa, geti að meira eða minna leyti náð til barnaskólanna 
á þeim tima er kensla fer þar fram; telur hún slíkt eftirlit alveg nauðsynlegt og mundi 
verða bamafræðslunni til miklu meira gagns en ferðir umsjónarmannsins á þeim tíma árs, 
sem skólarair eru ekki haldnir.

Bæjarstjómin á Isafirði hefir undanfarin ár gengist fyrir og kostað úr bæjarsjóði 
framhaldsskóla fyrir fermd ungmenni í sambandi við barnaskólann. Þessi framhaldsskóli 
hefir verið vel sóttur bæði af kaupstaðarbúum og sýslubúum, en húsrúm af skornum 
skamti. Þinginu barst að þessu sinní erindi frá bæjarstjórninni og sýslunefnd Norður- 
ísafjarðarsýslu um stofnun gagnfræðaskóla á ísafirði. Fjárlaganefnd neðri deildar sá sér 
ekki fært að sinna þeirri málaleitun. En jafnframt þessari málaleitun tók bæjarstjómin 
það fram, að hún myndi geta lánað hús fyrir framhaldsskóla ungmenna framvegis, ef 



styrkur fengist til þessarar kenslu og gagnfræðaskólinn kætnist ekki á. Bæjarstjómin 
hefir áformað að stækka barnaskóla kaupstaðarins mjög mikið og mun sú stækkun kosta 
alt að 50,000 krónnm. Til þessarar byggingar sótti hún og um fjárstyrk, en fjárlaga- 
nefnd neðri deildar sá sér heldur ekki fært að sinna þeirri umsókn. Þegar þess er gætt, 
hve ísafjarðarkaupstaður og sýsla eru afskift í mentamálum landsins, hve miklar tekjur 
landssjóður hefir þaðan og hve litlar kröfur þetta fjölmenna hérað og kaupstaður hafa 
hingað til gjört til f|árveitingarvaldsins, þá er það næsta sanngjamt að verða við þeirri ósk 
bæjarstjómar og sýslunefndar, að fá þó að minsta kosti nokkurn fjárstyrk til framhalds 
skólans, þar sem bæjarstjórnin hefir líka að undanfömu léð hús og kennara til þessarar 
kenslu. Nefndin leggur því til, að veittar séu hvort árið 2500 kr. til unglingaskóla á 
ísafirði í sambandi við barnaskólann.

Nefndinni barst bréf frá amtmanni J. Havsteen, þar sem skýrt er frá þvi, að 
eitt af hinum blindu börnum, Erlendur Páll, sem njóta kenslustyrks í Danmörku af lands- 
sjóði og sem tilfærður er undir staflið k með 900 kr. hvort árið, sé orðinn flogaveikur 
og þvi útskrifaður úr blindraskólanum 31. f. m. og tekinn á flogaveikishælið »Phila- 
delphia Dianalund*. Styrkurinn til þessa barns á blindraskólanum þetta ár, sem er 300 
kr., fellur þvi niður að undanteknum 75 krónum fyrir fyrsta ársíjórðunginn, og eru 
þannig 225 krónur afgangs. En fyrir hönd föður barnanna, Jóns Jónssonar, fer amt- 
maður þess á leit, að þingið veiti 400 kr. hvort árið til meðgjafar dreng þessum á floga- 
veikishælinu þangað til að hann yrði ferðafær heim hingað. Þótt nefndin sjái ekki beina 
ástæðu til þessarar fjárveitingar, þar sem blindrakenslu drengsins mun vera lokið að fullu 
og framfærslusveit hans sé því skylt að annast hann, ef föður hans þrýtur, þá vill hún 
þó eftir atvikum leggja það til, að honum verði veittar alt að 300 kr. fyrra árið auk 
þessara 225 kr., bæði til væntanlegrar dvalar þar sem hann nú er og sérstaklega til 
heimflutnings.

13. gr 6.
Hér leggur nefndin til að bætt sé við tveimur fjárveitingum i eitt skifti fyrir 

öll til bókasafnanna á ísafirði og Akureyri. A ísafirði hefir ekkert bókasafn verið þar 
til fyrir nokkrum árum, að einstakir menn stofnuðu dálitið safn, hefif safn þetta ekki 
aukist að neinu ráði þar til hin siðustu ár, enda haft úr litlu að spila nema lítilíjörlegum 
fjárstyrk frá kaupstaðnnm og sýslunni, þar til það á siðasta þingi fekk nokkurn fjárstyrk. 
Heppilegast hefði það verið, að flytja amtsbókasafn Vesturamtsins til þessa langfjölmenn- 
asta kaupstaðar á Vesturlandi, en af ástæðum, sem hér skal ekki farið út i, hefir þvi ekki 
orðið framgengt. Það er mikil þörf fyrir gott alþýðubókasafn á þessum stað, sem meðal 
annars má marka af því, að síðastliðið ár voru 3000 útlán úr þessu litla safni, sem þegar 
er til og sem aðeins á um 2000 bindi, og vantar allan fjölda hinna nauðsynlegustu bóka. 
Sýslunefnd Norður-ísafjarðarsýslu og bæjarstjómin á ísafirði hafa farið fram á 5000 kr. 
fjárveiting til bókakaupa fyrir safnið. Hér er að eins lagt til að veita 2000 kr., sem 
nefndin verður að telja mjög hóflega i sakirnar farið.

Um hina fjárveitinguna, 1000 kr. til bókasafnsins á Akureyri, er það að segja, 
að safnið hefir undanfarin ár verið aukið mjög af góðum bókum, sem það mátti ekki 
án vera, til þess að geta fullnægt hinum sjálfsögðustu kröfum, veglegur lestrarsalur hefir 
verið lagður til þess. Kaupstaðurinn hefir lagt þvi allriflegan styrk á ári hverju, en þrátt 
fyrir það hefir það ekki getað varist skuldum.

Þegar litið er á, hve ágæt menningartæki bókasöfn á fjölmennum stöðum eru, 
þá má kalla því fé vel varið, sem til þeirra gengur.



Neíndin hefir fært nokkuð niður ýmsar persónulegar fjárveitingar í þessari grein 
og mun verða gerð grein fyrir ástæðum nefndarinnar fyrir þessum lækkunum í fram- 
sögu málsins eftir þvi sem þurfa þykir.

15. gr. 12.
Þennan lið leggur nefndin til að fella, ekki af því að hún telji það ekki þarft 

verk að semja slíkt rit sé það gjört með visindalegra nákvæmni, glöggskyggni og óhlut- 
drægni, beldur af þvi, að hún gjörir sér litla von um að slikt megi verða með þeim 
undirbúningi er neðri deild vill hafa á máli þessu. Nefndin telur miklu minni trygging 
fyrir þvi, að þeir menn, sem alþing skipar í nefnd til að semja slíkt rit, geti gjört það 
eins vel og einn maður. Þeir geta verið gagnólíkrar skoðunar á ýmsum mikilvægum 
atriðum þéssa máls og átt þvi mjög örðugt með að sameina skoðanir sínar, þótt þeir 
að öðru leyti hefði einlægan áhuga á að leita sannleikans. Verkið yrði ólíkt hægra ein- 
um manni er öllum væri óháður, nema sinni eigin skoðun og sannfæringu og vilja á 
að finna hið sannasta og réttasta i þessu merkilega viðfangsefni. Auk þess telur nefndin 
það mundu draga mjög úr áliti annara þjóða á þessari ritsmíð, ef alþingi ákvæði það 
fyrirfram fyrir ákveðna borgun, hverjir skyldu ritið semja, og gildi þess i augum erlendra 
visindamanna því verða miklu minna. Á hinn bóginn telur nefndin engan vafa á því, 
að alþingi myndi fúslega verðlauna slikt rit eftir á, ef það þætti þess vert að dórni fróðra 
manna um þetta efni, og stjórninni vítalaust, ef svo bæri undir, að lofa verðlaunum, 
þótt til þess þyrfti aukafjárveiting.

16. gr. 1.
1 frumvarpi stjómarinnar var ætlað fé til byggingar báðum bændaskólunum, en 

neðri deild feldi bygginguna á Hólum. Nefndin sér ekki, að þvi megi lengur fresta að 
fullnægja bændaskólalögunum, er ákveða, að skólarnir skuli geta veitt móttöku 40 pilt- 
um hvor, en það getur hvorugur þeirra gjört með þeim húsakynnum sem þar eru nú. 
Hér er um beina skyldu að ræða, er löggjafarvaldið verður að inna af hendi til þess að 
ónýta ekki sln eigin verk. Piltum hefir að undanfömu orðið að vísa frá skólunum sök- 
um rúmleysis. Nefndin leggur því til, að veittar verði 18,500 kr. til skólahúsbyggingar 
á Hólum, en vill fresta öðrum byggingum þar að þessu sinni, sem stjórnin hefir viljað 
lúka við á næsta íjárhagstímabili, með þvi að þær eru ekki eins bráðnauðsynlegar.

16. gr. 4. a. og b.
Byggingarstyrk til Eiðaskólans vill nefndin færa allan á fyrra árið, jafnframt 

því, sem hún tekur það fram, að hún ætlast ekki til, að þingið veiti þessum skóla nokk- 
um frekari byggingarstyrk, eins og alt það mál er í garðinn búið. Verklegu búnaðar- 
kensluna við sama skóla leggur nefndin til, að færa niður um helming og veita einungis 
þá uppbæð, 1500 kr., sem þingið hefir áður fastákveðið til þessarar kenslu, bæði á Eiðum 
og í Ólafsdal; var þvi ráðið til lykta með bændaskólalögunum, að á þessum stöðum skyldi 
ekki önnur kensla fram fara á kostnað landssjóðs.

16. gr. 11.
Þennan styrk til Ungmennafélaga íslands vill nefndin færa niður um 1000 krón- 

ur á fjárhagstímabilinu. Nefndin kannast við hinn lofsverða tilgang þessa félagsskapar 
og telur rétt að hlynna að honum. En henni er ekki Ijóst, hvernig þessari skóggræðslu- 



tilraun á að verða varið eða hvort hún verði framkvæmd af því viti og þekkingu, sem 
nauðsynlegt er til þess, að hún geti orðið að verulegum notum fyrir skógrækt landsins.

22. gr.
Neðri deild hefir bætt 10 lánsheimildum við tillögur stjórnarinnar í þessari 

grein; nemur upphæðin, er heimild er veitt til að lána, samkvæmt greininni, eins og hún 
nú er, alt að 250 þús. kr., auk 150 þús. kr. ábyrgðar fyrir Heilsluhælisfélagið. Það eru 
sárlitlar likur til að stjórnin geti nokkuð til muna sint þessum lánbeiðslum. Mikill hluti 
viðlagasjóðsins er fastur í löngum afborgunarlánum og vextir hans að eins rúmar 40 
þús. kr. á ári, sem landssjóður þarfnast vissulega sjálfur fyrir. Nefndin leggur þó ekki 
til að heimildir þessar séu feldar, en það telur hún ástæðulaust, að lán þessi séu veitt yfir- 
leitt með betri vaxtakjörum eu hann hefir sjálfur; eins þykir henni rétt að stytta af- 
borgunarfrestinn svo, að hann að jafnaði sé ekki lengri en 25 ár, og fara breytingar- 
tillögur hennar við greinina i þessa átr. Eina lánsheimild til Hafnarfjarðarkaupstaðar 
hefir nefndin tekið upp.

Þótt nefndin hafi ekki lagt það til, að fella ábyrgð landssjóðs fyrir lántöku 
Heilsuhælisfélagsins til að koma upp heilsuhæli fyrir berklaveika menn, vill hún þó 
benda þinginu á, að farið sé inn á mjög hættulega braut með slíkum ábyrgðum. Þessar 
ábyrgðir hljóta að draga úr lánstrausti þjóðarinnar, sem henni riður lífið á að varðveita 
sem bezt. Að þessu leyti geta þær orðið skaðlegar, auk þess, sem það getur auðveld- 
lega að höndum borið, að landssjóður verði að greiða ábyrgðarupphæðimar að meira 
eður minna leyri. Lánsheimildirnar eru ólíkt hættuminni; þeirra er þvi að eins neytt, 
að fé sé fyrir hendi og tryggingar á greiðslu lánanna eru töluvert auðveldari viðfangs, 
en þar sem um ábyrgðirnar er að ræða. Hvað þessa ábyrgð snertir, þá stendur sérstak- 
lega á með hana. Heilsuhælið er hið mesta nauðsynjamál fyrir þjóðina og i raun og 
veru er landinu skylt að koma slíkri líknarstofnun á fót með landsfé, enda býst nefndin 
við þvi, að þessi stofnun komi fyrr eða síðar að allmiklu leyti á landssjóð.

Hér að framan hefir ekki verið gerð grein fyrrr allmörgum breytingartillögum 
nefndarinnar og mun nánara á þær minst i framsögunni. .

Samkvæmt breytingartillögum nefndarinnar minkar tekjuhalli frumvarpsins um 
liðugar 191 þúsund krónur. Breytingartillögur þessar eru prentaðar á sérstöku skjali.

Minni hluti nefndarinnar, Eirikur Briem og Steingrimur Jónsson, vilja láta þess 
getið, að þeir geti ekki fylgt meiri hlutanum i mörgum af tillögum hans, sérstaklega 
breytingartillögum við 13. gr. B. og D.

Alþingi, 15. apríl 1909.

Eirikur Briem, Sigurður Stefánsson, Steingrimur Jónsson.
formaður. skrifari og framsögumaður.

